
JAVNI RED I MIRJAVNI RED I MIR

Na području Kantona javni red i mir je narušen u trinaest slučajeva. U navedenim slučajevima intervenisali su policijski službenici i protiv

počinilaca prekršaja preduzeli zakonom predviđene mjere i radnje.

KRIMINALITETKRIMINALITET

ZenicaZenica

Dana 25.03.2026. godine, u 11,55 sati, putem telefona u dežurnu službu Policijske stanice Centar se obratila D.D., iz Zenice, te tom

prilikom prijavila da je u proteklom periodu, u ulici ZAVNOBiH-a, od strane nepoznatog lica izvršena teška krađa u kuću vlasništvo iste, te

da se ne može izjasniti da li je iz kuće išta otuđeno. Izvršen je uviđaj od strane uviđajne ekipe Policijske uprace I.

VisokoVisoko

Dana 25.03.2026. godine, u 11,30 sati, službenici Policijske stanice Visoko su od lica S.N., rođenog 1975. godine, iz Visokog, privremeno

oduzeli pištolj sa dva pripadajuća okvira i 30 komada metaka, te su poduzeli aktivnosti na dokumentovanju krivičnog djela iz člana 52.

Zakona o nabavljanju, držanju i nošenju oružja i municije Zeničko-dobojskog kantona.

Dana 25.03.2026. godine, u 16,10 sati, u mjestu Buci, od strane lica A.S., rođenog 1983. godine, iz Visokog, izvršeno je krivično djelo

"Nedozvoljeno držanje oružja ili eksplozivnih materija" iz člana 371. Krivičnog zakona Federacije BiH, posjedovanjem ekspolozivne

naprave-bombe u šupi vlasništvo istog. Izvršen je uviđaj od strane uviđajne ekipe Policijske stanice Visoko.

KakanjKakanj

Dana 25.03.2026. godine, u vremenu od 12,00 do 12,50 sati, u mjestu Varda, od strane policijskih službenika Policijske stanice Kakanj, a

postupajući po naredbi Općinskog suda u Kaknju, izvršen je pretres kuće i pratećih objekata koje koristi lice S.O., rođeno 1988. godine,

iz Kaknja. Prilikom pretresa, pronađena je određena količina praškaste materije koja svojim izgledom asocira na opojnu drogu i jedna

digitalna vaga. Zbog postojanja osnova sumnje da je počinilo krivično djelo ''Neovlaštena proizvodnja i stavljanje u promet opojnih

droga'', lice S.O. je lišeno slobode i zadržano u prostorijama za zadržavanje.

BrezaBreza

Dana 25.03.2026. godine, u 15,25 sati, u ulici Alije Izetbegovića, od strane lica B.I., rođenog 1999. godine, iz Vareša, izvršeno je krivično

djelo ''Posjedovanje i omogućavanje uživanja opojnih droga''. Naime, prilikom kontrolisanja i pregleda navedenog lica policijski službenici

Policijske stanice Breza su pronašli upakovan sadržaj praškaste materije koja svojim izgledom asocira na opojnu drogu, težine 2,65

grama. Navedeno lice je lišeno slobode i zadržano u prostorijama za zadržavanje, gdje je nad istim zavedena kriminalistička obrada.

MaglajMaglaj

Dana 25.03.2026. godine, u 08,25 sati, putem telefona u dežurnu službu Policisjke stanice Maglaj se obratilo lice B.S., iz Maglaja, i tom

prilikom prijavilo da je u toku noći 24/25.03.2026. godine, u ulici Ibrišima Obralića, od strane nepoznatog lica izvršena teška krađa u

vjerski objekat-džamiju, kojom prilikom je iz sandučeta za dobrovoljne priloge otuđen novac. Izvršen je uviđaj od strane istražitelja

Policisjke stanice Maglaj, koji poduzimaju aktivnosti na rasvjetljavanju navedenog krivičnog djela.

Dana 25.03.2026. godine, u 15,35 sati, u mjestu Misurići, izvršenom kontrolom i pregledom lica G.A., rođenog 1992. godine, iz Maglaja,

policijski službenici Policijske stanice Maglaj su pronašli tri upakovana sadržaja praškaste materije koja svojim izgledom asocira na

opojnu drogu, ukupne težine 5,83 grama, i opremu za konzumiranje opojne droge. Navedeno lice je lišeno slobode i zadržano u

prostorijama za zadržavanje, gdje je nad istim zavedena kriminalistička obrada zbog postojanja osnova sumnje da je počinilo krivično

djelo ''Posjedovanje i omogućavanje uživanja opojnih droga'.

ŽepčeŽepče

Dana 25.03.2026. godine, u 11,55 sati, u mjestu Tatarbudžak, od strane lica N.V., rođenog 1988. godine, iz Konjica, izvršeno je krivično

djelo ''Davanje dara i drugih oblika koristi'', na način da je nakon prekršaja uočenog od strane policijskih službenika, a koji je počinilo

navedeno lice upravljajući teretnim motornim vozilom, sporno vozilo zaustavljeno gdje je prilikom kontrole navedeni vozač ponudio

novac policjskim službenicima kako isti ne bi poduzeli radnje iz svoje nadležnosti na dokumentovanju i sankcionisanju uočenog prekršaja.

Izvršen je uviđaj od strane istražitelja Policisjke stanice Žepče.

BEZBJEDNOSTBEZBJEDNOST  SAOBRASAOBRAĆĆAJAAJA

Na području Kantona dogodilo se dvanaest saobraćajnih nezgoda u kojim je osam lica zadobilo lakše tjelesne povrede, teže povrijeđenih

lica nije bilo, dok je na vozilima nastupila materijalna šteta.

